
PRÓLOGO 

Este é o primeiro dunha serie de tres libros dedicados á 
historia da paisaxe en Galicia. Hai agora doce anos que come
cei a traballar neles e, cando iniciei a tarefa, pronto me din 
conta de que a orientación do historiador da arte tradicio
nal, preocupado principalmente polos grandes cadros, non 
facía xustiza aoque a paisaxe chegara a ser en Galicia. No 
que se refire á pintura da paisaxe, esta terra non legara dema
siado á posteridade: arte tardía e non sempre de calidade. A 
pesar de todo, a paisaxe estivo e está en boca de todos: pin
tores, poetas, periodistas e políticos non paran de referirse a 
ela dende hai moitos anos. A medida que afondei na cues
tión comprendín que se se quería valorar correctamente o que 
a paisaxe é para Galicia debía cambiarse a formulación. Non 
se trataba tanto de catalogar pinturas, unhas boas e outras 
mediocres, coma de historiar o fenómeno desde unha pers
pectiva máis ampla, unha perspectiva cultural. O estudo en 
paralelo da literatura e da linguaxe, da xardinería e da ico
nografía podía permitir avalialo fenómeno na súa medida. 

Para abarcar todo ese material sen fracasar facía falta en 
primeiro lugar unha definición da paisaxe capaz de incorpo
rala con rigor e un método historiográfico capaz de estuda-

OS LÍMITES DA PAISAXE 

la diacronicamente. Un periplo de anos de viaxes e lecturas 
levoume, entre outras, á Escola de Ecoloxía e Paisaxismo da 
Facultade de Arquitectura da Universidade Central de San
tiago de Chile, ás universidades Lumiere e Jean-Moulin de 
Lyon e ás Escolas de Altos Estudos en Ciencias Sociais e de 
Arquitectura (La Villette) de París. No curso dos mesmos e 
noutros que non fai falta mencionar, tiven o pracer de ler e 
coñecer a arquitectos, xeógrafos, enxeñeiros agrónomos e filó
sofos como Pablo Vodanovic, Augustin Berque, Alain Roger, 
Yves Luginbühl, Joan Nogué ou Javier Maderuelo. As súas 
conferencias, os seus escritos e as charlas que puiden man
ter con eles están na orixe da teoría da paisaxe e do método 
historiográfico que rematei adoptando. 

Unha vez sentadas as bases -coas ferramentas adecua
das para enfrontarme a unha visión interdisciplinaria da pai
saxe-, retomei o tema que, dende o principio, tiña na mente: 
a historia da paisaxe en Galicia. Tamén nese aspecto, a inves
tigación fíxose longa e complexa, anos pechado en bibliote
cas galegas e madrileñas. Anos que, non obstante, foron fru
tíferos e máis levadeiros grazas á axuda e aos comentarios 
de profesores como María Luísa Sobrino, Alfredo Vigo, Jesús 
Sánchez, Domingo González Lopo, Roberto López, Andrés 
Rosende, Juan Monterroso, Rubén Lois, Miguel Taín, Anxo 
Tarrío, Antón Santamarina ou Montserrat Corral, de ami
gos como María Álvarez, Juan Corral, Pedro de Llano, Yolan
da Pérez, Miguel Anxo Rodríguez, Emanuela Saladini ou 
Manuel Segade, e da miña querida familia. 

